
ОИЛА ТАРБИЯСИ ВА ИЖТИМОИЙ ТУРМУШ ШАРОИТЛАРИНИ                                                                                       
ЯХШИЛАШ  ИСТИҚБОЛЛАРИ 

 
 KALIT SO‘ZLAR:   ANNOTATSIYA  

оила жамиятнинг  таянчи, 
ижтимоий  муҳит,  
ахлоқий  масъулият, 
фарзанд, оила, тарбия, 
жамият, соғлом турмуш 
тарзи, глобаллашув 
жараёни, уй-рўзғорни 
бошқариш, меҳр-муҳаббат, 
урф-одатлар, 
анъаналар,умуминсоний 
қадриятлар 

Оила тарбияси  жамият  маънавиятининг  юксалишини 
ифодалайди.  Глобалашув  жараёни  шароитда  жамиятнинг  
юксак  ахлоқини сақлаб қолиш,  оилада  тарбия   
функцияларини  самарали  таъминлашнинг асосий  
йўналишларини  ёритиш  каби  масалалар ҳамон  
долзарблигича қолмоқда. 

 

 
Тарбия тушунчаси моҳиятини кенгроқ тушунишимиз оиланинг тарбиявий 

функциясини кенгроқ  англашимизга имкон беради. Тарбия кенг қамровли тушунча, 

чунки у  онг  маҳсули ҳисобланади. Инсоннинг онг даражасининг мезони  

ҳисобланади.  Тарбия тушунчасининг  қуйидаги талқинлари мавжуд. Болани вояга 

етказиш, парваришлаш,   қаров тарбиялаб ўстириш, инсоннинг олган билимларини 

амалиётга   қўллай олишга ўргатиш. Тарбия ниҳоятда маданиятли иш Файласуф  

Н.Пирогов таъкидлаганидек: “Тарбия масаласида майда нарса йўқ”   Умуман, тарбия 

инсонларни ёшларни объектив ва субъектив тасвирлар  асосида ахлоқий ақлий 

амалий, жисмоний шаклланиш жараёни бўлиб  тарбияга ўзи ҳоҳлаган сифатларни 

тарбияланувчилар онгига сингдириш учун уларнинг руҳиятига маълум мақсадга 

йўналтирилган  тизимли таъсир кўрсатишига айтилади. Тарбия мазмуни таълим ва  

маълумот олиш жараёнларига кирадиган ишларнинг мазмуни билан  чамбарчас 

боғлиқ бўлиб, уларнинг натижаларини ўзига акс  эттиради. Тарбиянинг энг 

хусусиятли белгиларидан бири унинг узлуксиз  жараён эканлигидир. Шу маънода 

оила  тарбиясининг  йўналишларини  қуйидаги турларга ажратиш мумкин ахлоқий 

тарбия, ақлий тарбия,  экологик тарбия, жисмоний тарбия, диний тарбия, жинсий 

тарбия,  эстетик тарбия ва бошқалар. Тарбиянинг қанчалик гуруҳларга  ажратиб 

ўрганмайлик,  фарзандларимизнинг келажаги ота-онанинг ўрнаги ва 

шакллантирган тарбиясига боғлиқ. Негаки, фарзанд учун ота-она томонидан 

бериладиган энг катта бойлик одоб-ахлоқдир. Оила тарбия олиш ва муҳитидир. 

Бугунги глобаллашув жараёнида таълим ва  тарбия зарурати янада ошмоқда. 

Жамият тараққиётини ҳалокатдан  сақлаб қоладиган куч тарбиядир.      

Ўзбекистон Республикасининг биринчи президенти И.А.Каримов 

таъкидлаганидек “Мен Абдулла Авлонийнинг “Тарбия биз учун ё ҳаёт, ё мамот,  ё 

нажот-ё ҳалокат, ё саодат-ё фалокат масаласидир”, деган чуқур маъноли сўзларни 

эслайман” [1. 29-бет]. 

Демак, тарбия масаласига доимо эътиборни қаратиш асосий вазифа 

ҳисобланади. Оила шаклланишидан бугунги кунгача кўп жиҳатларни ўзида қамраб 

олди, жамиятнинг асоси сифатидаги холатини тўла намоён этди. Оила жамиятнинг 

гавҳаридир. Оила тушунчаси кичкина Ватан, миллатларнинг маданият ўчоғи, 

инсонлар эҳтиёжини қондирадиган макон сифатида эътироф этилган. Умуман, оила 

ва унинг хусусиятлари ҳақида турли хил фикрлар мавжуд, жумладан, оила бу вояга 

етган икки жинснинг бир-бирини севиш, ардоқлаш, ҳурмат қилиш асосида ихтиёрий 

равишда тузилган қонуний иттифоқи сифатида кўп жиҳатли муносабатларни 

ифодалашни назарда тутиши ҳақида ёки оила-кишиларнинг табиий-биологик 

(жинсий муносабатлар, уй рўзғорни бошқариш)маънавий (эр-хотин ота-она ва 

болалар) ўртасидаги соф-муҳаббат туйғуси ва бошқа муносабатларга асосланган 

ижтимоий бирлик бўлиб, инсон яшаши учун қулай шароит яратиб берувчи, унинг 

турли эҳтиёжларини қондирувчи макондир [2. 241 бет].                                                            

Оила кишиларнинг табиий-биологик (эр-хотинлик, жинсий муносабатлар, 

бола кўриш), иқтисодий (мулкий муносабатлар, ҳовли-жой, бошпана уй-рўзғорни 

бошқариш) ҳуқуқий (масалан, никоҳни фуқаролик ҳолатларида давлат томонидан 

қайд этиш) маънавий (эр-хотин, ота-она ва болалар ўртасида масъулият, меҳр-

муҳаббат туйғуси каби) муносабатларга асосланган бирлик [3.206 бет] эканлиги 

қайд этилган. Оила доимо муқаддас даргоҳ сифати  қаралган. Инсон ҳаёти узлуксиз 

оила фаолиятида  кечади, яъни аввало туғилган оиласида, кейин эса ўзи бунёд этган 

оиласида умргузаронлик қилади. Ушбу ҳолатларда оила инсоннинг шахс сифатида 

қарор топишига тарбиявий таъсирини ўтказади. Оилада инсоннинг дунёқараши 

шаклланиб, сўзлашишдан бошлаб ўз халқи одатлари, анъаналари ва умуминсоний 

қадриятларигача ўрганади. Маълумки оила жамиятнинг таянчи сифатида қаралади. 

Чунки оилалар йиғиндиси жамиятни ташкил этади. Жамиятдаги ўзгаришлар оилага 

бевосита таъсирини кўрсатади, бир вақтнинг ўзида оиладаги вазиятлар ҳам 

жамиятга таъсир этади. Шу сабабдан оилада қай даражада ижтимоий мухит мавжуд 

бўлса, жамият шу даражада ўзгаради.  

Ҳар бир жамият оилалар мажмуидир, ундаги маънавий муҳит ҳам барча 

оилалардаги одоб-ахлоқдан келиб чиқади [ 4. 16 бет]. Демак оила-муайян маконда 

мураккаб ижтимоий гуруҳ асосида, табиий биологик, иқтисодий, ҳуқуқий, маънавий 

муносабатларга асосланган, унинг аъзолари никоҳ ёки қон-қариндошлик 

ришталари, умумий турмуш тарзи, ахлоқий масъулият ҳамда ўзаро ёрдам асосида 

фаолият юритади. Ҳар бир оила умумжамият талаблари асосида фаолият юритади. 

Жамият тараққиётининг ривожи эса унинг бағрида  мавжуд бўлган оилаларнинг 

ижтимоий-иқтисодий ва маънавий қиёфасининг шаклланганлик даражасига 

бевосита боғлиқдир. Оила  мафкуравий тарбиянинг энг муҳим ижтимоий  

омилларидан  биридир. Чунки, оила-жамият негизи бўлиб, кўп асрлик мустаҳкам 

маънавий таянчларга эга. Миллий мафкурамизга хос бўлган илк тушунчалар аввало 

оила муҳитида сингади. Бу жараён боболар ўгити, ота ибрати, она меҳри орқали  

амалга оширилади. Оилавий муносабатлар-бу оила аъзолари бўлган шахслар 

ўртасида турли йўналишларда ташкил этилувчи муносабатлардир. Ўзбекистонда 

оилавий муносабатларни таъминлашнинг ҳуқуқий асослари яратилган. Ўзбекистон 

Республикаси Конституцияси, Оила кодекси ва фуқаролик кодекси, Президент 

Фармонлари, Қарорлари  ва ушбу соҳага тегишли меъёрий ҳужжатлар, давлат 

дастурлари, халқаро ҳуқуқ меъёрлари шулар жумласидандир. Ўзбекистон 

Республикаси Конституциясининг 14-боби оила муносабатларига бағишланган. 

Унинг 63-моддасида эса оила жамиятнинг асосий бўғинидир ҳамда жамият ва давлат 

муҳофазасида бўлиш  ҳуқуқига эгалиги қайд этилган.  Оилаларни бошқа 

ҳарактерловчи белгиларга нисбатан янада гуруҳлаш мумкин. Оиланинг узлуксиз 

амалга оширадиган вазифаларни унинг функциялари  сифатида намоён бўлади. 

Оиланинг функцияларига иқтисодий, репродуктив, тарбиявий, рекреатив, 

коммуникатив, регулятив, фелиотситологик функцияларини келтириш мумкин [5. 

48бет]. Шу нуқтаи назардан юқоридаги  фикрлар  асосида қуйидаги хулосаларни 

қилиш мумкин:  

Мамлакатимизда оилалар фаровонлигини юксак даражага кўтариш 

масалалари доимо давлат эътиборида бўлмоқда. Оила тарбиянинг дастлабки 

манзили бўлиб, оилада тарбия жараёни тўғри ташкил этилиши нафақат ота-онага, 

балки, унинг бошқа аъзоларига ҳам боғлиқ ҳисобланади. Тарбия узлуксиз ва 

такомиллаштирилиб бориладиган жараён ҳисобланиб, таълим ва тарбия ажралмас 

ва ўзаро тўлдирувчи жараёндир. Фарзандларимиз тарбиясини шакллантиришда 

миллий қадриятларимиз, урф-одатларимиз аҳамияти муҳимлигича қолмоқда. 

Маҳалла, таълим муассасалари муҳити тарбиянинг шаклланишига таъсир этувчи 

самарали омиллардир. [6- 96 бет] 

Ушбу масалалар юзасидан қуйидаги таклифларни келтириш мумкин:                                                                               

-оила муқаддаслиги фарзандлар тафаккурига сингдирилиши лозим;     

- оилада тарбиянинг шаклланишига таъсир этувчи ҳар бир жиҳат доимо          

эътиборга олиниши зарур;  

 -оила жамиятнинг асоси сифатида оилаларни ҳам моддий ва маънавий қўллаб-

қувватлашни янада такомиллаштириб бориш лозим;  

-оилада тарбиянинг самарадорлигини таъминлаш учун тарбиянинг усул ва 

воситаларидан аниқ ва тўғри фойдаланиш керак;  

          -фарзанд тарбиясида оила маҳалла, мактаб ҳамжиҳатлигини янада 

ошириш.                        

          Мустақил Республикамизнинг ишончига амалий иш билан жавоб 

беришга,мамлакатда амалга оширилаётган ижтимоий – иқтисодий ва сиёсий 

ислоҳотларнинг таянчи ва ҳал қилувчи кучи бўлишга тайёр эканлигини кўрсатади. 

